
YER RESURSLARIDAN 
FOYDALANISHNING IQTISODIY 
VA HUQUQIY ASOSLARI

Abdurahmanova Muqaddas Toxtasinovna
Oriental Universiteti, Iqtisodiyot va turizm fakulteti, Iqtisodiyot va 
turizm kafedrasi o‘qituvchisi

Annotatsiya: Ushbu maqolada yer resurslaridan foydalanishning iqtisodiy va huquqiy jihatlarining muhim mavzusini 
o‘rganishga bag‘ishlangan. Yer resurslari iqtisodiyotni rivojlantirishda muhim rol o‘ynaydi, qishloq xo‘jaligi, sanoat, rivojla-
nish va boshqa tarmoqlar uchun asos yaratadi. Cheklangan yer maydonlari va iqtisodiy bosimning kuchayishi sharoitida 
yer resurslarini samarali boshqarish va ulardan foydalanish barqaror rivojlanishning asosiy omiliga aylanmoqda.

Kalit so‘zlar: Yer resurslari, yer munosabatlari, huquqiy-institutsional asoslar, qishloq xo‘jaligi, yer egaliklari, agrosanoat 
klasterlari.

Abstract: This work is devoted to the study of an important topic of economic and legal aspects of the use of land 
resources. Land resources play a significant role in the development of the economy, providing the basis for agriculture, 
industry, development and other industries. In conditions of limited land areas and growing economic pressure, effective 
management of land resources and their use is becoming a key factor for sustainable development.

Key words: Land resources, land relations, organizational and legal bases, agriculture, land holdings, agro-industrial 
clusters.

Annotatsiya: Данная работа посвящена исследованию важной темы экономических и правовых аспектов исполь-
зования земельных ресурсов. Земельные ресурсы играют существенную роль в развитии экономики, обеспе-
чивая основу для сельского хозяйства, промышленности, застройки и других отраслей. В контексте ограничен-
ности земельных площадей и растущего экономического давления, эффективное управление и использование 
земельных ресурсов становится ключевым фактором для устойчивого развития.

Klyuchevыe slova: Земельные ресурсы, земельные отношения, организационно-правовые основы, сельское 
хозяйство, земельные владения, агропромышленные кластеры.

K I R I S H
Jahon mamlakatlarida iqtisodiy munosabatlarning tobora rivojlanishi har bir mamlakatda turli sohalarning 

barqaror rivojlanib borishi uchun tegishli huquqiy-institutsional asoslarni shakllantirish va ularni zamon talab-
lariga mos ravishda takomillashtirib borish zaruriyatini uyg‘otadi. Jumladan, qishloq xo‘jaligi munosabatlariga 
bozor iqtisodiyoti elementlarining tobora kirib borishi ushbu sohada ham huquqiy-me’yoriy hujjatlarni qabul 
qilish orqali soha rivoji uchun tegishli shart-sharoitlarni yaratilishini taqozo etadi.

Mustaqillik yillarida mamlakatimiz milliy iqtisodiyoti tarmoqlari, jumladan qishloq xo‘jaligida yer resurslar-
idan oqilona va samarali foydalanishning huquqiy-institutsional asoslarini shakllantirishga qaratilgan chuqur 
tarkibiy islohotlarga amalga oshirilib kelinmoqda. Tahlillarga ko‘ra, mamlakatimiz qishloq xo‘jaligida yer resurs-
laridan foydalanishning huquqiy asoslarining shakllanishi O‘zbekiston Respublikasi Prezidentining 1989-yil 
15-avgustdagi “Qishloq joylardagi tomorqa yerlarini ko‘paytirish to‘g‘risida”gi Farmoniga asosan, qishloq ahol-
isiga shaxsiy yordamchi xo‘jaliklarni va yakka tartibda uy-joy qurilishini qo‘llab-quvvatlash maqsadida 400 ming 
gektar sug‘oriladigan yer uchastkasi va 2,5 mln.dan ortiqa oilaga tomorqa maydonlari ajratib berilishi bilan 
boshlangan1, deb aytish maqsadga muvofiq. Shu bilan birgalikda, 1990-yilda O‘zbekiston Respublikasining 
“Yer to‘g‘risida”gi Qonunining qabul qilinishi mamlakatimizda yer uchastkalariga bo‘lgan egalik huquqlarini ken-
gaytirish, yer resurslaridan pullik tamoyil asosida foydalanish kabi muhim o‘zgarishlarni sodir bo‘lishiga olib 

1 Алтиев А. С. Механизмы регулирования системы использования земельных ресурсов: Монография. – Т.: Фан, 2018. – 112 с.

keldi2. Ushbu ikki me’yoriy hujjatlar mamlakatimiz qishloq xo‘jaligida yer resurslaridan foydalanishning birinchi 
bosqichi sifatida fundamental asoslarini shakllanishida muhim ahamiyat kasb etgan, deb hisoblaymiz.

Mustaqillikning ilk yillarida mamlakatimizning agrar iqtisodiyotga chuqur ixtisoslashganligini inobatga 
olgan holda, qishloq xo‘jaligida yer resurslaridan foydalanishni bozor iqtisodiyoti mexanizmlariga moslashtirish 
bosqichi boshlandi. Ushbu bosqich 1991-1994-yillarni o‘z ichiga olgan holda, mazkur davrda quyidagi cho-
ra-tadbirlar amalga oshirildi:

■ O‘zbekiston Respublikasi Prezidentining 1991-yil 29-noyabrdagi “Dexqon (fermer) xo‘jaliklarini yanada 
mustahkamlash va respublikadagi tadbirkorlik faoliyatini davlat tomonidan qo‘llab-quvvatlash to‘g‘risi-
da”gi Farmoni orqali mamlakat qishloq xo‘jaligida yerdan foydalanishni yanada rivojlantirishning huquqiy 
asosi yaratilib, qishloq xo‘jaligida yer resurslaridan foydalanishni rivojlantirishga qo‘shimcha 200 ming 
gektarga yaqin yer uchastkalari ajratildi3;

■ 1993-yilda O‘zbekiston Respublikasining “Yer solig‘i to‘g‘risida”gi Qonuni qabul qilinib, ushbu me’yoriy 
hujjatga muvofiq, 1994 yildan boshlab, aholi yashash punktlari va sanoat toifalaridagi, 1995-yildan 
boshlab esa qishloq va o‘rmon xo‘jaliklari toifalaridagi yerlardan foydalanishga haq to‘lash tamoyili 
amaliyotga joriy etildi4;

■ O‘zbekiston Respublikasi Prezidentining 1994-yil 24-noyabrdagi “Yerdan foydalanish samaradorligini 
oshirish to‘g‘risida”gi PF-1009-son Farmoni va 1994-yil 29-noyabrda O‘zbekiston Respublikasi Vazirlar 
Mahkamasining “Yerdan foydalanish samaradorligini oshirish chora-tadbirlari to‘g‘risida”gi 575-sonli 
qarorlari asosida quyidagi ikki Nizomlar tasdiqlandi: yer maydonlari ajratish bo‘yicha doimiy ishlovchi 
maxsus komissiya to‘g‘risidagi Nizom; Qoraqalpog‘iston Respublikasida foydalanilmayotgan yerlarni 
hamda past rentabelli va zarar ko‘rib ishlovchi qishloq xo‘jaligi korxonalarining yerlarini fuqarolarga 
meros qilib qoldirish sharti bilan umrbod egalik qilishlari uchun, tajriba tariqasida berish haqidagi Nizom5.

Shu bilan birgalikda mazkur bosqichning o‘ziga xos xususiyatlari mamlakatimiz qishloq xo‘jaliigida faoliyat 
yurituvchi dkhqon va fermer xo‘jaliklarining yer resurslaridan foydalanish bo‘yicha munosabatlar tizimi bozor 
iqtisodiyoti komponentlari bilan to‘yintirilganligida o‘z aksini topadi.

M A V Z U G A  O I D  A D A B I Y O T L A R  T A H L I L I
Sobiq Ittifoq davrida mamlakatimiz hududida qishloq xo‘jaligida yer resurslaridan nooqilona foydalanishi 

natijasida ayrim hududlardagi qishloq xo‘jaligi faoliyatini yurituvchi iqtisodiy subyektlar uchun ekin ekishda 
yerlarning kuchsizlinishi, suv resurslaridan noto‘g‘ri foydalanilishi natijasida yerlarning texnik xususiyatlaridagi 
salbiy oqibatlarni bartaraf etish, qishloq xo‘jaligida foydalanilayotgan har bir gektar maydondan olinadigan hosil 
hajmini oshirishning huquqiy asoslari 1995–2008-yillarda rivojlana boshladi. Jumladan, mazkur bosqichda 
mamlakatimiz qishloq xo‘jaligida yer resurslaridan foydalanish borasidagi O‘zbekiston Respublikasining “Yer 
kodeksi”6, “Davlat yer kadastri to‘g‘risida”gi Qonuni, “O‘zbekiston Respublikasida yer monitoringi to‘g‘risida”gi 
Nizom7 kabi muhim me’yoriy hujjatlar qabul qilindi.

“Yer kodeksi”ga mamlakatimiz milliy iqtisodiyoti tarmoqlari, jumladan, qishloq xo‘jaligida yer resurslaridan 
foydalanishning quyidagi tamoyillari ajratib ko‘rsatildi:

● eng muhim tabiiy resurs, fuqarolar hayotiy faoliyatining asosi tariqasida yer fondini asrash, tuproq sifa-
tini yaxshilash hamda uning unumdorligini oshirish;

● yerlardan oqilona, samarali va belgilangan maqsadda foydalanishni ta’minlash;

● qishloq xo‘jaligi uchun mo‘ljallangan yerlarning, eng avvalo sug‘oriladigan yerlarning alohida muhofaza 
etilishini, kengaytirib borilishini hamda ulardan qat’iy belgilangan maqsadda foydalanishni ta’minlash;

● qishloq xo‘jaligi yerlarining unumdorligini oshirish, yerlarning meliorativ holatini yaxshilash hamda yerlarni 
muhofaza qilish tadbirlarini amalga oshirishni davlat yo‘li bilan va boshqa tarzda qo‘llab-quvvatlash;

2 Алтиев А. С. Экономический механизм либерализации системы использования земельных ресурсов: Монография. – Т.: Фан, 
2009. – 168 с.

3 Алтиев А. С. Перспективы создания и развития рынка земли в Узбекистане. Проблемы современной экономики. № 1. 2007. 
– с. 165–166.

4 Maxsudov M. D. Yerdan foydalanishni tartibga solish yuzasidan yer islohoti. Scientific Progress. Vol. 2. Issue 1. 2021. – pp. 234–246.
5 O‘zbekiston Respublikasi Prezidentining 1994-yil 24-noyabrdagi “Yerdan foydalanish samaradorligini oshirish to‘g‘risida”gi PF-1009-

sonli Farmoni, 24.11.1994-y. https://lex.uz/uz/docs/197514 ; O‘zbekiston Respublikasi Vazirlar Mahkamasining “Yerdan foydalanish 
samaradorligini oshirish chora-tadbirlari to‘g‘risida”gi 575-sonli qarori, 29.11.1994-y. https://lex.uz/docs/708371 

6 O‘zbekiston Respublikasining “Yer kodeksi” (O‘zbekiston Respublikasining 30.04.1998-yil 598-I-sonli Qonuni bilan tasdiqlangan. 
https://lex.uz/acts/152653

7 O‘zbekiston Respublikasi Vazirlar Mahkamasining “O‘zbekiston Respublikasida yer monitoringi to‘g‘risidagi Nizomni tasdiqlash 
haqida”gi 496-sonli qarori, 23.12.2000-y. https://nrm.uz/contentf a

● yerga va butun atrof tabiiy muhitga zarar yetkazilishining oldini olish, ekologik xavfsizlikni ta’minlash;

● yerga egalik qilish va undan foydalanish shakllarining xilma-xilligi, yer munosabatlari ishtirokchilarining 
teng huquqliligini ta’minlash hamda ularning qonuniy huquq va manfaatlarini himoya etish;

● yerdan foydalanganlik uchun haq to‘lash;

● yerlarning holati haqidagi axborotning to‘liq bo‘lishini hamda undan erkin foydalanishga yo‘l qo‘yilishini 
ta’minlash8.

Shu bilan birgalikda, ushbu me’yoriy hujjatda mamlakatimizda yer fondi yerlaridan foydalanishning maqsa-
didan kelib chiqqan holda quyidagi guruhlari ajratib ko‘rsatildi:

1) qishloq xo‘jaligiga mo‘ljallangan yerlar – qishloq xo‘jaligi ehtiyojlari uchun berilgan yoki ana shu 
maqsadga mo‘ljallangan yerlar. Qishloq xo‘jaligiga mo‘ljallangan yerlar sug‘oriladigan va sug‘orilmay-
digan (lalmikor) yerlar, haydaladigan yerlar, pichanzorlar, yaylovlar, ko‘p yillik mevali dov-daraxtlar va 
tokzorlar egallagan yerlarga bo‘linadi;

2) aholi punktlarining (shaharlar, posyolkalar va qishloq aholi punktlarining) yerlari – shaharlar va posyol-
kalar, shuningdek qishloq aholi punktlari chegarasi doirasidagi yerlar;

3) sanoat, transport, aloqa, mudofaa va boshqa maqsadlarga mo‘ljallangan yerlar – ko‘rsatilgan maqsad-
larda foydalanish uchun yuridik shaxslarga berilgan yerlar;

4) tabiatni muhofaza qilish, sog‘lomlashtirish va rekreatsiya maqsadlariga mo‘ljallangan yerlar – muhofaza 
etiladigan tabiiy hududlar egallagan, ustuvor ekologik, ilmiy, madaniy, estetik, rekreatsiya va sanitariya- 
sog‘lomlashtirish ahamiyatiga molik yerlar;

5) tarixiy-madaniy ahamiyatga molik yerlar – moddiy madaniy meros obyektlari joylashgan yerlar;

6) o‘rmon fondi yerlari – o‘rmon bilan qoplangan, shuningdek o‘rmon bilan qoplanmagan bo‘lsa ham, 
o‘rmon xo‘jaligi ehtiyojlari uchun berilgan yerlar;

7) suv fondi yerlari – suv obyektlari, suv xo‘jaligi inshootlari egallagan yerlar va suv obyektlarining qirg‘oqlari 
bo‘ylab ajratilgan mintaqadagi yerlar;

8) zaxira yerlar9.

Mazkur me’yoriy hujjatdar qishloq xo‘jaligida yer resurslaridan foydalanishda yerlarni rayonlashtirish orqali 
hududlarning tabiiy sharoitlarni va qishloq xo‘jaligi o‘simliklari agrobiologik talablarini hisobga olgan holda 
bo‘linishi belgilab berilgan10.

Tadqiqot metodikasi. Qishloq xo‘jaligida yer resurslaridan foydalanishga bag‘ishlangan iqtisodiy va huquqiy 
qarashlar bo‘yicha mavjud bo‘lgan ilmiy tadqiqotlarni tahdil, tarixiylik va mantiqiylik, induksiya va deduksiya, qi -
yosiy va selektiv tanlab tadqiq qilish usullari qo‘llanilgan.

T A H L I L I  V A  N A T I J A L A R
Qishloq xo‘jaligida yer resurslaridan foydalanishda bozor mexanizmlarining joriy etilishi, o‘z navbatida, ular-

ning holatini baholash zaruriyatini keltirib chiqardi. Ushbu vaziyatni inobatga olgan holda, O‘zbekiston Respub-
likasi “Davlat yer kadastri to‘g‘risida”gi Qonunida Yer resurslarining holati to‘g‘risidagi milliy hisobot har yili tayyor-
lanadi hamda butun mamlakat va ma’muriy-hududiy birliklar bo‘yicha yerlarning miqdor va sifat holati hamda 
ularning bahosi, yerlarning toifalarga bo‘linishi, tarmoqlar, yer uchastkalarining egalari, yer uchastkasidan 
foydalanuvchilar, yer uchastkasi ijarachilari, mulkdorlari bo‘yicha taqsimlanishi to‘g‘risidagi ma’lumotlarni va 
yer ka dastri  ga oid boshqa axborotni o‘z ichiga olishi belgilangan. Jumladan, ushbu meyoriy hujjatda qishloq 
xo‘jaligida yer resurslaridan foydalanish samaradorligini ta’minlash maqsadida “tuproq bonitirovkasi” tushun-
chasiga alohida e’tibor qaratiladi. Unga ko‘ra, “Tuproq bonitirovkasi – qishloq xo‘jaligi ekinlari agrotexnikasi o‘r-
tacha darajada bo‘lganidagi tuproq sifati hamda tabiiy unumdorlik quvvatiga beriladigan qiyosiy baho. Tuproq 
bonitirovkasi qishloq xo‘jaligiga mo‘ljallangan yerlarning keyingi qiymat bahosini chiqarish, mulkiy paylarning 
miqdorini aniqlash, yer tuzishni amalga oshirish va yerlardan oqilona, samarali foydalanishni rag‘batlantirish 
uchun asosdir”11.

8 O‘zbekiston Respublikasining “Yer kodeksi” (O‘zbekiston Respublikasining 30.04.1998-yil 598-I-sonli Qonuni bilan tasdiqlangan. 
https://lex.uz/acts/152653

9 O‘zbekiston Respublikasining “Yer kodeksi” (O‘zbekiston Respublikasining 30.04.1998-yil 598-I-sonli Qonuni bilan tasdiqlangan. 
https://lex.uz/acts/152653 

10 O‘sha manba
11 O‘zbekiston Respublikasining “Davlat yer kadastri to‘g‘risida”gi 666-I-son Qonuni, 28.08.1998-y. https://lex.uz/acts/17036 

2000-yilga kelib “O‘zbekiston Respublikasida yer monitoringi to‘g‘risida”gi Nizomning tasdiqlanishi qishloq 
xo‘jaligida yer resurslaridan foydalanishda yer fondi holatini maxsus tashkil etilgan muntazam kuzatishlar 
(suratga olish, tekshirish va qidiruv), yer resurslarining texnik xususiyatlaridagi o‘zgarishlarni aniqlash, baho-
lash va prognoz qilish kabi quyidagi ijobiy o‘zgarishlarni vujudga keltirdi:

● yerga egalik qilish, yerdan foydalanish, ekinzorlar, dalalar, uchastkalar, manzara-ekologiya kompleksla-
rining holati;

● yerlar unumdorligining o‘zgarishiga, ularning tanazzuli va destruksiyasi (aridizatsiya va cho‘llanishi, 
suv, irrigatsiya va shamol eroziyasi, chirindi miqdori o‘zgarishi, tuproq tarkibining o‘zgarishi, ohakliligi, 
begona o‘t bosganligi, sho‘rlanganligi, qishloq xo‘jaligi yerlarining o‘t bosganligi, yerlarning pestitsidlar, 
og‘ir metallar, radionuklidlar va boshqa toksik moddalar, sanoat, maishiy va boshqa chiqindilar bilan 
ifloslanishi)ga ta’sir qiluvchi jarayonlar (omillar);

● tabiiy ozuqabop o‘tlar qoplami holatining o‘zgarishi (o‘simliklar tarkibi, tuzilishi, hosildorligi, sifati va 
to‘yimliligining o‘zgarishi) bilan bog‘liq jarayonlar;

● daryolar qirg‘oqlarining, Orol dengizi, ko‘llar, suv omborlari, irrigatsiya va gidrotexnika inshootlarining 
holati;

● jarliklar va o‘pqonlar, o‘pirilishlar, sel oqimlari, zilzilalar, suv toshqinlari, “degishlar”, karst, yer cho‘kishi, 
boshqa ekzogen va endogen jarayonlar va antropotexnogen hodisalar tufayli paydo bo‘lgan jarayonlar;

● aholi yashash joylari, neft va gaz qazib olish, tozalash inshootlari, go‘ngxonalar, axlatxonalar, 
yonilg‘i-moylash materiallari, o‘g‘itlar, zaharli ximikatlar omborlari, toksik sanoat chiqindilari va radio-
aktiv materiallar ko‘milgan joylar, shuningdek boshqa sanoat obyektlari yerlarining holati.12

Jumladan, mazkur Nizomga muvofiq, Monitoring yerlardan foydalanish maqsadini hisobga olgan holda olib 
boriladi va yer fondi toifalariga muvofiq bo‘lgan quyidagi kichik tizimlarga bo‘linadi:

● qishloq xo‘jaligi maqsadidagi yerlar monitoringi;

● aholi punktlari yerlari monitoringi;

● sanoat, transport, aloqa, mudofaa va boshqa maqsadlardagi yerlar monitoringi;

● tabiatni muhofaza qilish, sog‘lomlashtirish, rekreatsion maqsadlardagi yerlar monitoringi;

● tarixiy-madaniy maqsadlardagi yerlar monitoringi;

● o‘rmon fondi yerlari monitoringi;

● suv fondi yerlari monitoringi;

● zaxira yerlar monitoringi.

Shuningdek, Nizomda mamlakatimiz qishloq xo‘jaligiga mo‘ljallangan yerlarda yer monitoringi Qishloq 
xo‘jaligi vazirligi hamda boshqa toifadagi yerlarda Davlat soliq qo‘mitasi huzuridagi Kadastr agentligi tomonidan 
manfaatdor vazirliklar, davlat qo‘mitalari va idoralar ishtirokida ishlab chiqiladigan va tasdiqlanadigan yagona 
uslub bo‘yicha olib borilishi belgilab qo‘yilgan13.

X U L O S A  V A  T A K L I F L A R
O‘zbekiston Respublikasi Prezidentining 2003-yil 24-martdagi “Qishloq xo‘jaligidagi islohotlarni chuqur-

lashtirishning muhim yo‘nalishlari to‘g‘risida”gi PF-3226-son Farmonining qabul qilinishi natijasida barcha tur-
dagi qishloq xo‘jaligi korxonalari tomonidan qishloq xo‘jaligida yer resurslaridan foydalanishning ijara shakliga 
o‘tildi14.

Ushbu bosqichning o‘ziga xos jihatlaridan yana biri bu “2004-2006-yillarda fermer xo‘jaliklarini rivojlanti-
rish Konsepsiyasi”ning qabul qilinishi natijasida mamlakatimiz qishloq xo‘jaligida fermer xo‘jaliklariga ustuvorlik 
qaratilishi, mazkur iqtisodiy subyektlar uchun qishloq xo‘jaligida yer resurslaridan foydalanish bo‘yicha tegishli 
imtiyozlarning joriy etilishi bilan izohlanadi15.

12 O‘zbekiston Respublikasi Vazirlar Mahkamasining “O‘zbekiston Respublikasida yer monitoringi to‘g‘risidagi Nizomni tasdiqlash 
haqida”gi 496-sonli qarori, 23.12.2000-y. https://nrm.uz/contentf a

13 O‘sha manba.
14 O‘zbekiston Respublikasi Prezidentining “Qishloq xo‘jaligidagi islohotlarni chuqurlashtirishning muhim yo‘nalishlari to‘g‘risida”gi 

PF-3226-sonli farmoni, 24.03.2003-y. https://lex.uz/docs/170168 
15 O‘zbekiston Respublikasi Prezidentining “2004–2006-yillarda fermer xo‘jaliklarini rivojlantirish Konsepsiyasi to‘g‘risida”gi PF-3342-

sonli farmoni, 27.10.2003-y. https://lex.uz/ru/docs/173117; O‘zbekiston Respublikasi Vazirlar Mahkamasining “2004–2006-yillarda 

2009-2016-yillar mamlakatimiz qishloq xo‘jaligida yer resurslaridan foydalanishda chuqur tarkibiy islo-
hotlarni amalga oshirish bosqichi sifatida baholanishi mumkin. Ushbu bosqichning ilk kunlaridanoq mam-
lakatimiz qishloq xo‘jaligida yer va suv resurslaridan foydalanish samaradorligini oshirish maqsadida 
“Bog‘dorchilik-uzumchilik shirkatlari to‘g‘risida”gi Nizom16, “Qishloq xo‘jaligi ekin maydonlarining normativ qiy-
matini aniqlash tartibi to‘g‘risida”gi Nizom17, “Qishloq aholi punktlari yerlaridan foydalanish tartibi to‘g‘risida”gi 
Nizom18, “Tuproq bonitirovkasi ishlarini o‘tkazish va hujjatlarini tasdiqlash tartibi to‘g‘risida”gi Nizom19lar qabul 
qilindi. Ushbu me’yoriy hujjatlarning qabul qilinishi natijasida mamlakatimiz qishloq xo‘jaligida yer resurslari-
 dan foydalanish borasida vujudga keladigan ijtimoiy-iqtisodiy munosabatlar tizimida chuqur tarkibiy islohotlar 
na moyon bo‘lishi bilan birgalikda, yer egalarining yerga nisbatan mulkchilik huquqlari takomillashtirildi.

2017-yildan to bugungi kunga qadar mamlakatimiz qishloq xo‘jaligida yer resurslaridan foydalanishda 
qishloq xo‘jaligi mahsulotlari ishlab chiqarish va ularni yetishtirishga ixtisoslashtirish, yer resurslaridan foyda-
lanish jarayonida vujudga keladigan ijtimoiy-iqtisodiy munosabatlarni liberallashtirish bosqichi sifatida baholini 
maqsadga muvofiq deb hisoblaymiz. 

Shuningdek, ushbu bosqichda hukumatning tegishli qaror va me’yoriy hujjatlari asosida qishloq xo‘jaligi 
sohasida qator institutsional o‘zgarishlar ham amalga oshirildi. Jumladan:

● o‘simliklar karantini davlat inspeksiyasi faoliyati tashkil etildi20;
● qishloq va suv xo‘jaligini davlat tomonidan boshqarish tizimi tubdan takomillashtirilib21, O‘zbekiston 

Respublikasi Qishloq va va suv xo‘jaligi vazirligi negizida O‘zbekiston Respublikasi Qishloq xo‘jaligi22 
va O‘zbekiston Respublikasi suv xo‘jaligi23 vazirliklari tashkil etildi;

● O‘zbekiston Respublikasi suv xo‘jaligi vazirligi huzurida Suv xo‘jaligini rivojlantirish jamg‘armasi24 shakl-
lantirildi;

● O‘zbekiston Respublikasi Moliya vazirligi huzurida Qishloq xo‘jaligini davlat tomonidan qo‘llab-quvvat-
lash jamg‘armasi25 faoliyati yo‘lga qo‘yildi;

● Agrosanoat majmui va oziq-ovqat ta’minoti sohasidagi loyihalarni amalga oshirish agentligi26 tashkil 
etildi;

● O‘zbekiston Respublikasi Qishloq xo‘jaligi vazirligi huzurida Uzumchilik va vinochilikni rivojlantirish 
agentligi27 shakllantirildi;

● O‘zbekiston Respublikasi Vazirlar Mahkamasi huzurida Agrosanoat majmuyi ustidan nazorat qilish ins-
peksiyasi28 faoliyati yo‘lga qo‘yildi;

● O‘zbekiston Respublikasi Qishloq xo‘jaligi vazirligi huzurida Bog‘dorchilik va issiqxona xo‘jaligini rivoj-

fermer xo‘jaliklarini rivojlantirish konsepsiyasini amalga oshirish chora-tadbirlari to‘g‘risida”gi 476-son qarori, 30.10.2003-y. https://lex.
uz/docs/246715#917835 

16 O‘zbekiston Respublikasi Vazirlar Mahkamasining “Bog‘dorchilik-uzumchilik shirkatlari to‘g‘risidagi Nizomni tasdiqlash haqida”gi 
51-sonli qarori, 01.03.2011-y. https://lex.uz/docs/1754519 

17 O‘zbekiston Respublikasi Vazirlar Mahkamasining “Qishloq xo‘jaligi ekin maydonlarining normativ qiymatini aniqlash tizimini takomil-
lashtirish to‘g‘risida”gi 235-sonli qarori, 18.08.2014-y. https://lex.uz/docs/2448660 

18 O‘zbekiston Respublikasi Vazirlar Mahkamasining “Qishloq aholi punktlari yerlaridan foydalanish tartibi to‘g‘risidagi Nizomni tas-
diqlash haqida”gi 301-sonli qarori, 30.10.2014-y. https://lex.uz/ru/docs/2491016 

19 O‘zbekiston Respublikasi Yer resurslari, geodeziya, kartografiya va davlat kadastri davlat qo‘mitasining “Tuproq bonitirovkasi ishlarini 
o‘tkazish va hujjatlarini tasdiqlash tartibi to‘g‘risidagi Nizomni tasdiqlash haqida”gi Qarori. O‘zbekiston Respublikasi Adliya vazirligi 
tomonidan 7.11.2013 yilda №-2521-ro‘yxat raqami bilan ro‘yxatdan o‘tkazilgan. https://lex.uz/docs/2264811 

20 O‘zbekiston Respublikasi Prezidentining “O‘zbekiston Respublikasi Vazirlar Mahkamasi huzuridagi O‘simliklar karantini davlat ins-
peksiyasini tashkil etish to‘g‘risida”gi PF-5174-sonli Farmoni, 30.08.2017 y. https://lex.uz/docs/3322443 

21 O‘zbekiston Respublikasi Prezidentining “Qishloq va suv xo‘jaligi davlat boshqaruvi tizimini tubdan takomillashtirish chora-tadbirlari 
to‘g‘risida”gi PF-5418-sonli Farmoni, 17.04.2018-y. https://lex.uz/docs/3687601 

22 O‘zbekiston Respublikasi Prezidentining “O‘zbekiston Respublikasi Qishloq xo‘jaligi vazirligi faoliyatini tashkil etish chora-tadbirlari 
to‘g‘risida”gi PQ-3671-sonli Qarori 17.04.2018-y. https://lex.uz/docs/3688054 

23 O‘zbekiston Respublikasi Prezidentining “O‘zbekiston Respublikasi Qishloq xo‘jaligi vazirligi faoliyatini tashkil etish chora-tadbirlari 
to‘g‘risida”gi PQ-3672-sonli Qarori 17.04.2018-y. https://lex.uz/docs/3687875 

24 O‘zbekiston Respublikasi Vazirlar Mahkamasining “O‘zbekiston Respublikasi Suv xo‘jaligi vazirligi faoliyatini tartibga soluvchi norma-
tiv-huquqiy hujjatlarni tasdiqlash to‘g‘risida”gi 500-sonli Qarori, 03.07.2018-y. https://lex.uz/docs/3812729 

25 O‘zbekiston Respublikasi Vazirlar Mahkamasining “O‘zbekiston Respublikasi Moliya vazirligi huzuridagi Qishloq ho‘jaligini davlat 
tomonidan qo‘llab-quvvatlash jamg‘armasi to‘g‘risida nizomini tasdiqlash haqida”gi 533-sonli Qarori, 12.07.2018-y. https://nrm.uz/
contentf 

26 O‘zbekiston Respublikasi Vazirlar Mahkamasining “Agrosanoat majmui va oziq-ovqat ta’minoti sohasidagi loyihalarni amalga oshirish 
agentligi faoliyatini tashkil etish to‘g‘risida”gi 940-sonli Qarori, 21.11.2018-y. https://lex.uz/docs/4072901 

27 O‘zbekiston Respublikasi Prezidentining “O‘zbekiston Respublikasi Qishloq xo‘jaligi vazirligi huzuridagi Uzumchilik va vinochilikni 
rivojlantirish agentligi faoliyatini tashkil etish to‘g‘risida”gi PQ-4161-sonli Qarori, 05.02.2019-y. https://lex.uz/docs/4278984 

28 O‘zbekiston Respublikasi Prezidentining “O‘zbekiston Respublikasi Vazirlar Mahkamasi huzuridagi Agrosanoat majmui ustidan 
nazorat qilish inspeksiyasi faoliyatini tashkil etish chora-tadbirlari to‘g‘risida”gi PQ-4241-sonli Qarori, 15.03.2019-y. https://lex.uz/
docs/4242801 

lantirish agentligi29 tashkil etildi;
● O‘zbekiston Respublikasi Davlat veterinariya qo‘mitasi O‘zbekiston Respublikasi Veterinariya va chor-

vachilikni rivojlantirish davlat qo‘mitasi etib qayta tashkil etildi30;
● O‘zbekiston Respublikasi Pillachilik va qorako‘lchilikni rivojlantirish qo‘mitasi31 faoliyati yo‘lga qo‘yildi;
● O‘zbekiston Respublikasi Qishloq xo‘jaligi vazirligi huzuridagi Qishloq xo‘jaligida bilim va innovatsiyalar 

milliy markazining Qishloq xo‘jaligida bilim va innovatsiyalarni qo‘llab-quvvatlash jamg‘armasi32 tuzildi.

● mamlakatimizda qishloq xo‘jaligi va oziq-ovqat mahsulotlari ishlab chiqarish samaradorligini oshirish, 
jumladan, ushbu jarayondagi turli yoqotishlar hajmini qisqartirish va mahsulotlarni isrof qilishni oldini 
olishga qaratilgan islohotlarga ustuvorlik qaratildi33;

● qishloq xo‘jaligi sohasida investitsion loyihalar samaradorligini oshirish, sohada innovatsion ishlan-
malarni amaliyotga joriy etishni qo‘llab-quvvatlashning zamonaviy mexanizmini shakllantirish maqsa-
dida “Oziq-ovqat va qishloq xo‘jaligi sohasida strategik rivojlanish va tadqiqotlar xalqaro markazi” faoli-
yati yo‘lga qo‘yildi34.

Ushbu bosqichda mamlakatimiz qishloq xo‘jaligini uzoq muddatli istiqobolda barqaror rivojlantirish, uning 
raqobatbardoshligini darajasini muntazam oshirish, qishloq xo‘jaligi tarmoqlarini diversifikatsiya qilish, agrar 
sohadagi yer va suv munosabatlarini takomillashtirish, mamlakat qishloq xo‘jaligida qulay agrobiznes muhi-
tini va yuqori qo‘shilgan qiymat zanjirini yaratish, sohadagi kooperatsiya munosabatlarini qo‘llab-quvvatlash, 
qishloq xo‘jaligi tarmoqlarida ilm-fan yutuqlaridan samarali foydalanish va kadrlar salohiyatini oshirish imkonini 
beruvchi “O‘zbekiston Respublikasi qishloq xo‘jaligini rivojlantirishning 2020–2030-yillarga mo‘ljallangan strate-
giyasi”35, “Qishloq xo‘jaligida bilim va innovatsiyalar tizimini 2021–2025-yillarda ustuvor rivojlantirish konsepsi-
yasi”36 va “Qishloq xo‘jaligida yer va suv resurslaridan samarali foydalanish konsepsiyasi”37 amaliyotga tatbiq 
etildi.

Jumladan, mazkur bosqichda amalga oshirilgan islohotlarning yana bir muhim jihati respublika hududlarida 
qishloq xo‘jaligi mahsulotlarini yetishtirish va ularni qayta ishlash bo‘yicha ixtisoslashuvni chuqurlashtirishga 
qaratilgan chora-tadbirlarga ustuvorlik qaratildi. Natijasida respublika bo‘yicha 55 ta tuman meva-sabzavotch-
ilikka ixtisoslashtirildi38. Jumladan, bu turdagi ixtisoslashtirilgan hududlarga quyidagilarga quyidagilarni kiritish 
mumkin:

■ Sirdaryo viloyatida to‘g‘ridan-to‘g‘ri xorijiy investitsiyalarni jalb etish hisobiga tarkibida sellyuloza mavjud 
bo‘lgan ekinlar va almashlab ekishda qatnashadigan boshqa turdagi ekinlarni o‘rnatilgan tartibda 
yetishtirish va qayta ishlashni to‘liq siklini yaratishni nazarda tutuvchi agrosanoat klastepi tashkil etildi39;

■ Jizzax viloyatida go‘sht-sut mahsulotlarini yetishtirish, ularni qayta ishlashga ixtisoslashgan agroklaster 
tashkil etildi40;

29 O‘zbekiston Respublikasi Vazirlar Mahkamasining “O‘zbekiston Respublikasi Qishloq xo‘jaligi vazirligi huzuridagi Bog‘dorchilik va 
issiqxona xo‘jaligini rivojlantirish agentligi faoliyatini tartibga soluvchi normativ-huquqiy hujjatlarni tasdiqlash to‘g‘risida”gi 481-sonli 
Qarori, 11.06.2019-y. https://lex.uz/docs/4372100 

30 O‘zbekiston Respublikasi Prezidentining “O‘zbekiston Respublikasi Veterinariya va chorvachilikni rivojlantirish davlat qo‘mitasi faoli-
yatini tashkil etish to‘g‘risida”gi PQ-4254-sonli Qarori, 28.03.2019-y. https://lex.uz/docs/4258732 

31 O‘zbekiston Respublikasi Prezidentining “O‘zbekiston Respublikasi Pillachilik va qorako‘lchilikni rivojlantirish qo‘mitasi faoliyatini 
tashkil etish to‘g‘risida”gi PQ-4817-sonli Qarori, 02.09.2020-y. https://lex.uz/docs/4979915 

32 O‘zbekiston Respublikasi Vazirlar Mahkamasining “O‘zbekiston Respublikasi Qishloq xo‘jaligi vazirligi huzuridagi Qishloq xo‘jaligida 
bilim va innovatsiyalar milliy markazining Qishloq xo‘jaligida bilim va innovatsiyalarni qo‘llab-quvvatlash jamg‘armasi to‘g‘risidagi 
nizomni tasdiqlash haqida”gi 341-sonli Qarori, 03.06.2021-y. https://lex.uz/docs/5443032 

33 O‘zbekiston Respublikasi Vazirlar Mahkamasining “Qishloq xo‘jaligi va oziq-ovqat mahsulotlari yo‘qotishlarini qisqartirishga doir 
qo‘shimcha chora-tadbirlari to‘g‘risida”gi 574-sonli Qarori. 17.09.2021-y. https://lex.uz/uz/docs/5639133 

34 O‘zbekiston Respublikasi Prezidentining “Oziq-ovqat va qishloq xo‘jaligi sohasida islohotlarni tadqiq qilish, strategik rejalashtirish 
hamda boshqarish tizimini yanada takomillashtirish chora-tadbirlari to‘g‘risida”gi PQ-58-sonli Qarori. 22.12.2021-y. https://lex.uz/uz/
docs/5790013 

35 O‘zbekiston Respublikasi Prezidentining “O‘zbekiston Respublikasi qishloq xo‘jaligini rivojlantirishning 2020-2030 yillarga mo‘ljal-
langan strategiyasini tasdiqlash to‘g‘risida”gi PF-5853-sonli Farmoni, 23.10.2019-y. https://www.lex.uz/docs/4567334 

36 O‘zbekiston Respublikasi Prezidentining “Qishloq xo‘jaligida bilim va innovatsiyalar tizimi hamda zamonaviy xizmatlar ko‘rsatishni 
yanada rivojlantirish to‘g‘risida”gi PF-6159-sonli Farmoni, 03.02.2021-y. https://lex.uz/docs/5262596 

37 O‘zbekiston Respublikasi Prezidentining “Qishloq xo‘jaligida yer va suv resurslaridan samarali foydalanish chora-tadbirlari to‘g‘risi-
da”gi PF-5742-sonli farmoni, 17.06.2019-y. https://lex.uz/docs/4378526#4379643 

38 O‘zbekiston Respublikasi Prezidentining “Respublika hududlarini qishloq xo‘jaligi mahsulotlari yetishtirishga ixtisoslashtirish bo‘yicha 
qo‘shimcha chora-tadbirlar to‘g‘risida”gi PQ-4709-sonli Qarori, 11.05.2020-y. https://lex.uz/docs/4810300 

39 O‘zbekiston Respublikasi Vazirlar Mahkamasining 2019 yil 18 iyundagi “Sirdaryo viloyatida agrosanoat klasterini tashkil etish cho-
ra-tadbirlari to‘g‘risida”gi №-511-sonli Qarori, 18.06.2019-y. https://nrm.uz/contentf

40 O‘zbekiston Respublikasi Vazirlar Mahkamasining “Jizzax viloyatida go‘sht-sut mahsulotlari yetishtirish yo‘nalishidagi agrosanoat 
klasterini tashkil etish chora-tadbirlari to‘g‘risida”gi №-619 sonli Qarori, 23.07.2019-y. https://nrm.uz/contentf 

■ Andijon41 va Farg‘ona42 viloyatlarining qulay tabiiy-iqlimiy sharoitlaridan kelib chiqqan holda hududlarni 
qishloq xo‘jaligi mahsulotlarini yetishtirish ixtisoslashtirish ishlari amalga oshirildi.

Amalga oshirilgan tadqiqotlar natijalariga asoslangan holda aytish mumkinki, mamlakatimiz qishloq 
xo‘jaligida yer resurslaridan foydalanish zamonaviy bozor iqtisodiyoti munosabatlari komponentlari bilan mam-
lakatimizning ijtimoiy-iqtisodiy rivojlanganlik darajasiga mos ravishda to‘ldirilib borilmoqda. Ushbu holat uzoq 
muddatli istiqbolda mamlakatimiz qishloq xo‘jaligida yer resurslaridan samarali foydalanishning o‘ziga xos milliy 
konsepsiyalarining shakllanishi uchun yetarli shart-sharoitlarni yaratadi.

Foydalanilgan adabiyotlar:
1. O‘zbekiston Respublikasi Prezidentining 1994-yil 24-noyabrdagi “Yerdan foydalanish samaradorligini oshirish to‘g‘risi-

da”gi PF-1009-sonli farmoni, 24.11.1994-y. https://lex.uz/uz/docs/197514; O‘zbekiston Respublikasi Vazirlar Mahka-
masining “Yerdan foydalanish samaradorligini oshirish chora-tadbirlari to‘g‘risida”gi 575-sonli qarori, 29.11.1994-y. 
https://lex.uz/docs/708371 

2. O‘zbekiston Respublikasining “Yer kodeksi” (O‘zbekiston Respublikasining 30.04.1998-yil 598-I-son Qonuni bilan tas-
diqlangan. https://lex.uz/acts/152653

3. O‘zbekiston Respublikasining “Davlat yer kadastri to‘g‘risida”gi 666-I-sonli Qonuni, 28.08.1998-y. https://lex.uz/
acts/17036

4. O‘zbekiston Respublikasi Prezidentining “Qishloq xo‘jaligidagi islohotlarni chuqurlashtirishning muhim yo‘nalishlari 
to‘g‘risida”gi PF-3226-sonli farmoni, 24.03.2003-y. https://lex.uz/docs/170168 

5. O‘zbekiston Respublikasi Prezidentining “2004-2006-yillarda fermer xo‘jaliklarini rivojlantirish Konsepsiyasi to‘g‘risi-
da”gi PF-3342-sonli farmoni, 27.10.2003-y. https://lex.uz/ru/docs/173117; O‘zbekiston Respublikasi Vazirlar Mahka-

da”gi 476-sonli qarori, 30.10.2003-y. https://lex.uz/docs/246715#917835 

6. O‘zbekiston Respublikasi Vazirlar Mahkamasining “Bog‘dorchilik-uzumchilik shirkatlari to‘g‘risidagi Nizomni tasdiqlash 
haqida”gi 51-sonli qarori, 01.03.2011-y. https://lex.uz/docs/1754519 

bonitirovkasi ishlarini o‘tkazish va hujjatlarini tasdiqlash tartibi to‘g‘risidagi Nizomni tasdiqlash haqida”gi Qarori. 
O‘zbekiston Respublikasi Adliya vazirligi tomonidan 7.11.2013-yilda №-2521-ro‘yxat raqami bilan ro‘yxatdan o‘tka-
zilgan. https://lex.uz/docs/2264811

